
     «Վիքին սիրում է հուշարձաններ» լուսանկարչական մրցույթը տեղի է ունենում
ամեն տարի սեպտեմբեր ամսին։ Ամեն անգամ այս մրցույթին մասնակցում են
տասնյակ հազարավոր պրոֆեսիոնալ և սիրողական լուսանկարիչներ ամբողջ
աշխարհից և հարյուր հազարավոր լուսանկարներ բեռնում «Վիքիպահեստ»։ Իզուր
չէ, որ Գինեսի գիրքն այն ճանաչել է որպես աշխարհի խոշորագույն
լուսանկարչական մրցույթ։
    «Վիքիպահեստը» հանրահայտ Վիքիպեդիա հանրագիտարանի մեդիաֆայլերի
շտեմարանն է. այստեղ գտնվող նյութերն օգտագործվում են Վիքիպեդիայի և մյուս
քույր նախագծերի հոդվածներում, ինչպես նաև ցանկացած այլ տեղ՝ համացանցում
և համացանցից դուրս։
     2013 թվականին մրցույթի հայաստանյան մասնակիցները մեկ ամսվա ընթաց-
քում բեռնեցին շուրջ 24.000 լուսանկար։ Օրացույցում ներկայացված են այդ
լուսանկարներից 14-ը։
     Բոլոր լուսանկարները հեղինակների կողմից թողարկված են «Քրիեյթիվ Քոմմոնս
հեղինակի նշում և համանման տարածում» (CC-BY-SA 3.0) արտոնագրով, ինչը
նշանակում է, որ դրանք կարելի է պատճենել, փոփոխել և հրատարակել ցանկացած
կերպ և ցանկացած նպատակով՝ նշելով միայն հեղինակի անունը և թողարկելով
լուսանկարը նույնանման ազատ արտոնագրով։

www.wikilovesmonuments.am

www.wikimedia.am

Մրցույթի մասնակիցները Վանաձորի Սուրբ Կարապետ
եկեղեցու գերեզմանատանը։ Հեղինակ՝ Արթուր Մանուկյան։

